
Cael gwared â Chyfarpar Arbenigol y Brifysgol a’i Ailwerthu
[bookmark: _Toc359486872][bookmark: _Toc361656594]Diben
Mae'r Brifysgol yn ymrwymedig i sicrhau bod yr holl weithgareddau a wneir ar ei mangreoedd yn glynu wrth y safonau uchaf o ran diogelwch, iechyd a'r amgylchedd. 
Mae'r weithdrefn hon yn dangos sut mae'r Brifysgol yn hwyluso cael gwared â chyfarpar arbenigol a’i ailwerthu drwy UniGreenScheme[footnoteRef:2]. Mae'r cynllun yn berthnasol i gyfarpar labordy, gwyddonol, gweithdy a pheirianneg yn ogystal â chyfarpar arbenigol a ddefnyddir y tu allan i'r disgyblaethau hyn (e.e. cyfarpar arlwyo). [2:  https://www.unigreenscheme.co.uk/ ] 

Bydd gweithredu'r weithdrefn hon yn lleihau gwastraff wrth gefnogi cynaliadwyedd amgylcheddol ac ariannol ein hymchwil, ein haddysgu a'n campysau.
[bookmark: _Toc359486875][bookmark: _Toc361656597]Cyfrifoldebau
	Pob Aelod o'r Staff
	· Mae gan staff gyfrifoldeb i gydymffurfio â'r weithdrefn i gynorthwyo ailddefnyddio ac ailgylchu eitemau sydd mewn cyflwr gweithio da trwy blatfform UniGreenScheme a chefnogi cynaliadwyedd ariannol.

	Y Tîm Cynaliadwyedd
	· Rhoi cyngor ac arweiniad ar lwybrau gwaredu/rhoi yn enwedig wrth ymdrin â nifer mawr o eitemau cyfarpar.
· Rheoli gweinyddiaeth platfform UniGreenScheme, monitro arbedion, cofrestru a hyrwyddo ei ddefnydd yn unol ag amcanion strategol y Brifysgol ar gyfer dim gwastraff ac i gefnogi'r economi gylchol. 

	Cyllid a Chaffael
	· Cefnogi a hwyluso defnydd 
· Ymgorffori’r weithdrefn mewn mecanweithiau cyllid a chaffael

	Ymchwil ac Addysgu 
	· Ymgorffori strategaethau ailddefnyddio mewn cynigion ymchwil ac addysgu lle bo'n briodol.
· Nodi cyfarpar dros ben yn gynnar wrth gynllunio prosiectau er mwyn sicrhau ailddefnyddio cynaliadwy.

	Staff gweithrediadau Cyfadrannau
	· Hyrwyddo'r defnydd o UniGreenScheme yn y cyfadrannau ac annog staff i ddefnyddio'r weithdrefn
· Nodi cyfarpar dros ben.

	Prosiectau Ystadau
	· Sicrhau bod cyfarpar dros ben o brosiectau adnewyddu neu adleoli yn cael ei asesu i'w ailddefnyddio drwy UniGreenScheme.
· Cysylltu â rheolwyr prosiect a rhanddeiliaid perthnasol i gael cymeradwyaeth i ailwerthu eitemau.


Y Broses
Mae UniGreenScheme yn rhoi cyfle i brifysgolion leihau gwastraff ac adnoddau, lleihau defnydd, ymgorffori egwyddorion yr economi gylchol ar draws ein gweithgareddau a lleihau ein hallyriadau carbon fel sefydliad. 
Yn ogystal â'r manteision cynaliadwyedd cadarnhaol, mae UniGreenScheme hefyd yn cefnogi cynhyrchu refeniw i'r brifysgol trwy adennill arian am offer dros ben ac yn ein galluogi i reoli a defnyddio gofod yn gadarnhaol trwy gael gwared â chyfarpar diangen. 

Mae'r cynllun yn dilyn proses benodol, a ddisgrifir yn y camau canlynol: 

3.1 Cam 1:Nodi cyfarpar dros ben 
· Dylai staff y brifysgol nodi unrhyw gyfarpar arbenigol sydd o ansawdd uchel ond nad oes ei angen ar yr adran.  
· Rhaid cael cymeradwyaeth i werthu'r cyfarpar gan bob rhanddeiliad perthnasol megis perchnogion cyfarpar, rheolwyr prosiectau/labordai, swyddogion cydymffurfiaeth y gyfadran etc.
· Rhaid i gyfarpar fod mewn cyflwr addas i'w ailwerthu ac ni ddylai gynnwys deunyddiau peryglus oni bai ei fod wedi'i ddadlygru a'i ardystio'n briodol.
· Bydd UniGreenScheme yn asesu cyfarpar i weld a yw'n addas i'w werthu. Sylwer na fydd modd i UniGreenScheme werthu’r holl gyfarpar a nodwyd i'w werthu gan y brifysgol. Gall rhesymau dros beidio â gwerthu cyfarpar gynnwys anaddasrwydd oherwydd oedran, cyflwr neu alw. Lle ystyrir nad yw cyfarpar yn addas gan gynllun Unigreen, yna rhaid dilyn y llwybr gwaredu gwastraff cywir ar gyfer y cyfarpar. E-bostiwch estates-waste@abertawe.ac.uk am ragor o wybodaeth. 
· Unwaith y bydd UniGreenScheme wedi cadarnhau eu bod yn gallu gwerthu’r cyfarpar, dilynir y prosesau canlynol.
3.2 Cam 2:Rhestru Cyfarpar ar UniGreenScheme
· Rhestrir eitemau a gymeradwywyd i'w gwerthu ar blatfform ar-lein UniGreenScheme. Cytunir ar ddosrannu’r elw rhwng y gwerthwr a chynllun Unigreen cyn eu rhestru (gweler adran 4). 
· Sylwer, gall canrannau ac elw fesul eitem i'r brifysgol amrywio gan ddibynnu ar nifer o ffactorau, gan gynnwys galw am y cyfarpar, ei ansawdd, ei gyflwr a’i faint . Sylwer nad oes rwymedigaeth ar y gwerthwr i restru'r cyfarpar gydag UniGreenScheme os nad yw’n fodlon ar y pecyn ariannol y cytunwyd arno. Yn yr achos hwn, gellir gwerthu cyfarpar yn breifat, ei drosglwyddo i berchennog arall neu ei waredu drwy ddilyn y broses rheoli gwastraff gywir, gan gynnwys cwblhau'r gwaith papur cywir ar gyfer trosglwyddo perchnogaeth. E-bostiwch estates-waste@abertawe.ac.uk am ragor o gymorth. 
· Dylai staff roi disgrifiadau cywir, ffotograffau, a manylion a dogfennaeth berthnasol i gefnogi ailwerthu'r cyfarpar.
· Am wybodaeth fanwl a chanllaw cam wrth gam ar sut i restru eitem ar UniGreenScheme.
3.3 Cam 3:Casglu a Storio
· Unwaith i chi ei restru, bydd UniGreenScheme yn trefnu i gasglu a storio'r cyfarpar yn ddiogel cyn ei werthu.
· Bydd eitemau'n cael eu cadw a'u rheoli gan UniGreenScheme nes iddynt gael eu prynu neu eu prosesu fel arall.
3.4 Cam 4:Gwerthu a Dychwelyd Refeniw 
· Pan werthir cyfarpar, bydd y refeniw o'r gwerthiant yn cael ei gredydu'n ôl i'r adran wreiddiol drwy'r côd cyllideb priodol.
· Bydd adrannau’n cael gwybod am y gwerthiant a’r trafodiad ariannol cysylltiedig.
3.5 Hyd y Cytundeb
· Mae cytundeb gwasanaeth Prifysgol Abertawe gydag UniGreenScheme ar waith tan fis Mehefin 2030.
· Dylai pob adran berthnasol barhau i ddilyn y broses hon ar gyfer cyfarpar dros ben cymwys drwy gydol cyfnod y cytundeb.


Opsiynau Gwasanaeth
Nodir isod y 4 opsiwn gwasanaeth y mae UniGreenScheme yn eu cynnig. Bydd yr opsiynau sydd ar gael yn amrywio yn ôl nifer o faterion a manylion a bydd angen i UniGreenScheme gadarnhau hynny.

4.1 opsiwn 1:  Eco Rebate 
Caiff cyfarpar ei gasglu, ei storio a'i werthu gydag adroddiad ar y manteision amgylcheddol o ailddefnyddio'r eitemau a ddarperir.
Defnyddir yr opsiwn hwn fel arfer ar gyfer:
· Eitemau llai, gwerth is
· Adennill lle yn gyflym
· Helpu i gyflawni nodau cynaliadwyedd

4.2 opsiwn 2: Profit Share:
Mae cyfarpar yn cael ei gasglu, ei storio a'i werthu gan UniGreenScheme gyda chyfran o'r elw yn cael ei dychwelyd ar ôl ei werthu.
Defnyddir yr opsiwn hwn fel arfer ar gyfer:
· Eitemau y mae’n anodd eu prisio
· Eitemau pris isel/canolig
Gweler Atodiad 1 am enghraifft.

4.3 opsiwn 3: Outright purchase (pris penodedig):
Bydd UniGreenScheme yn prynu eich eitem yn llwyr am bris y cytunwyd arno.
Defnyddir yr opsiwn hwn fel arfer ar gyfer:
· Eitemau y mae’n hawdd eu prisio
· Adennill lle yn gyflym

4.4 opsiwn 4: Brokering:
Mae UniGreenScheme yn rhestru, yn hyrwyddo ac yn marchnata'r eitem ac yn codi comisiwn unwaith y bydd yr eitem wedi'i gwerthu.
Mae brocera'n bennaf ar gyfer eitemau gwerth uchel, eitemau mawr ac eitemau y mae’n anodd eu symud a'u storio – e.e. twneli gwynt, peiriannau tonnau etc.
Defnyddir yr opsiwn hwn fel arfer ar gyfer:
· Eitemau gwerth uwch
· Cadw asedau nes iddynt gael eu gwerthu


Canllaw Cam wrth Gam i ddefnyddio UniGreenScheme
Defnyddiwch y cyfarwyddiadau canlynol i restru eitemau ar y platfform.

5.1 Nodi cyfarpar dros ben a chael caniatâd i'w werthu:
Nodwch unrhyw gyfarpar dros ben y gellir ei werthu drwy UniGreenScheme (Atodiad 2).

Sicrhewch fod gennych y caniatâd i werthu'r cyfarpar drwy ymgynghori ag unrhyw randdeiliaid perthnasol:
· Perchennog y cyfarpar os nad chi yw’r perchennog
· Rheolwyr labordy/prosiectau
· Tîm cydymffurfiaeth y Gyfadran neu’r Uwch-arweinyddiaeth
· Cymeradwyaeth grant ymchwil lle bo'n briodol
· Etc.

5.2 Cysylltu ag UniGreenScheme gyda manylion y cyfarpar i'w werthu:
Cysylltwch â Thîm Prosiectau UniGreenScheme yn projects@unigreenscheme.co.uk, gan roi cc Estates-Waste@abertawe.ac.uk yn y cyswllt cychwynnol
Cofiwch gynnwys yr wybodaeth ganlynol yn eich e-bost, fel y gellir gwneud asesiad cywir:
· Pa gyfarpar sy'n ddiangen?
· Dimensiynau'r cyfarpar.
· Pwysau'r cyfarpar (os yw'n hysbys)
· Ble mae'r cyfarpar? – Campws, Adeilad, Llawr, Rhif Ystafell
· Problemau/cyfyngiadau/anawsterau mynediad – e.e. mae angen tryc fforch godi
· A oes unrhyw ddiffygion hysbys? (Mae'n iawn os nad yw'r diffyg yn hysbys; mae deall y cyflwr gweithredol yn bwysig.)
· A oes terfyn amser ar gyfer gwaredu?
· Beth yw'ch disgwyliadau ariannol?
Gweler Atodiad 2 am enghreifftiau o gyfarpar a dderbynnir fel arfer.

5.3 Gwerthuso
Bydd y prosiect yn cael ei werthuso gan ddefnyddio cyfuniad o ffynonellau ar-lein a data gwerthiant UniGreenScheme.
Yn seiliedig ar yr wybodaeth a ddarperir, anfonir cynnig drwy'r model rhannu elw.

5.4 Data
Os yw'n berthnasol, gwnewch yn siŵr bod unrhyw ddata sydd wedi'i gadw neu sy’n sensitif yn cael ei ddileu o'r cyfarpar, y feddalwedd a'r cyfrifiaduron. Mae mathau o ddata yn cynnwys:
· Gwybodaeth bersonol
· Enwau
· Cyfeiriadau
· Dyddiad geni etc.
· Gwybodaeth ariannol
· Manylion banc etc
· Gwybodaeth am iechyd
· Data biometrig
· gwybodaeth enetig etc.
· Gwybodaeth fusnes
· Eiddo deallusol
· Gwybodaeth berchnogol
· Cynlluniau strategol etc.
Gall y gwasanaethau digidol roi cymorth drwy'r Ganolfan Gwasanaethau, os oes angen, i sicrhau bod unrhyw ddata perthnasol yn cael ei ddileu.
5.5 Casglu
Unwaith y byddwch yn hapus i symud ymlaen, gofynnir ychydig o gwestiynau syml i chi, fel bod UniGreenScheme yn gwybod beth i'w ddisgwyl ar y diwrnod.
Fel arfer, gellir trefnu casgliadau ymhen pythefnos, ond gellir cadw at amserlenni tynnach lle bo angen.

5.6 Storio
Caiff eitemau a gesglir eu cludo i safleoedd diogel UniGreenScheme naill ai yng Nghaerffili neu Dumfries lle cânt eu storio a'u paratoi i'w gwerthu. Mae'r cyfarpar yn cael ei wirio a'i asesu gan dîm mewnol UniGreenScheme. 

5.7 Gwerthu
Mae'r eitemau'n cael eu hysbysebu ar wefan UniGreenScheme. Mae UniGreenScheme yn ymdrin â gwerthu ac anfon yr eitem i'w chartref newydd.

5.8 Prosesu ac Ad-daliadau
Unwaith y bydd eich eitem(au) wedi’u gwerthu, gellir talu unrhyw ad-daliadau y cytunwyd arnynt i'ch grant, eich cyfrif neu’ch côd cyllideb dewisol.
Mae'n bwysig nodi y gall taliad llawn gymryd amser oherwydd gall amserlenni gwerthiannau wedi'u cwblhau fod yn gymhleth ac yn anhysbys.

5.9 Adrodd
Darperir adroddiad manwl ar gyfer pob prosiect, a fydd yn cynnwys:
· Metrigau cynaliadwyedd:
· Arbedion CO2
· Arbedion amser staff
· Arbedion ariannol/incwm
Cadarnhad o dderbyn nwyddau a gwasanaethau

Effeithiau a gweithredu yn sgîl diffyg cydymffurfio
Gall methu cydymffurfio â'r weithdrefn hon arwain at y canlynol:
· Diffyg cydymffurfio â gofynion EcoCampus a safon ISO 14001:2015. 

Mae gweithredu’n groes i’r weithdrefn hon yn cael sylw yn y weithdrefn 10.1 Diffyg cydymffurfiaeth a Chamau Unioni
Nodau Datblygu Cynaliadwy Perthnasol y Cenhedloedd Unedig

Atodiad 1 : Enghraifft o gyfrifiad rhannu elw:
Mae holl brisiadau UniGreenScheme yn seiliedig ar brosiectau, nid eitemau unigol. Gallai prosiect fod i glirio labordy mawr, i glirio storfa fach neu'n ddarn unigol o gyfarpar.
10 eitem wedi’u casglu o Brifysgol Abertawe. Pris gwerthu net a gyflawnwyd = £2000 (£200/uned)
	Cost(au)
	Sail codi tâl
	Enghraifft

	Casgliadau/Cludiant*
	0.60c/milltir o deithio cerbyd + amser staff
	46 milltir a deithiwyd  = £27.60

Amser teithio (2 awr person) = £30.00

Amser ar y safle (4 awr person) = £60.00

Cost casglu net = £117.60

	Prosesu
	Asesu, dadosod, didoli, rhestru, pecynnu a chostau uniongyrchol eraill
	2 awr o amser prosesu (glanhau a rhestru) = £30.00

Amser prosesu 1 awr (pecynnu) = £15.00

Cost prosesu net = £45

	Storio
	Ar sail 10 parsel**

Cyfradd = £0.20 y parsel yr wythnos
	10 parsel am £0.20 yr wythnos am 10 wythnos = cost storio o £20

Cost storio net = £20

	Ffïoedd platfform gwerthu (eBay)
	11% gan dybio bod yr holl eitemau'n cael eu gwerthu ar eBay – ffïoedd platfform eraill (Amazon etc.) wedi'i gymhwyso lle bo'n briodol, neu werth sero lle mae eitemau'n cael eu gwerthu'n uniongyrchol neu ar wefan Universal Resource Trading Limited ei hun
	£2000 x 0.11 = £220




Ffïoedd platfform gwerthu net = £220

	Ffïoedd trafod ariannol
	3.4% + 20c
	(£2000 X 0.034) + 20c = £68.20

Ffïoedd trafod ariannol net = £68.20

	Dosbarthi i’r cwsmer
	Gan dybio bod pob parsel yn 25kg, gan achosi cost safonol o £8.00 am y cludo ei hun, + £4.00 y pecyn am flwch cardbord â wal ddwbl a chyflenwadau
	10 parsel am £12.00 yr un = £120


Cost cludo net = £120

	Cost Net
	£590.80

	Elw net
	£2000 - £590.80 = £1,409.20

	Ad-daliad y Brifysgol
	£1,409.20 / 2 (rhannu’r elw 50:50 ) = £704.60


*Lle cwblheir nifer o brosiectau mewn un diwrnod casglu, caiff y costau a amlinellir eu rhannu ar draws y prosiectau lluosog, gan leihau costau'r prosiect a chynyddu'r ad-daliad ar gyfer y prosiect.
**Yn yr enghraifft uchod, gwerthwyd yr holl eitemau ar ôl 10 wythnos.** Dim ond yn ôl nifer y dyddiau y cadwyd pob eitem mewn storfa y codir costau storio am bob eitem.
Atodiad 2: Mathau o gyfarpar a gesglir:
	Cyfarpar Gwyddonol/Gweithdy

	Yn cael ei gasglu fel arfer

	Peirianneg a Gweithdy
	Turnau, llifiau, driliau piler, peiriannau sandio, peiriannau melino etc.

	Offerynnau Dadansoddol
	HPLC, FPLC, GC, UV/Vis, FTIR, MS, AA etc.

	Cypyrddau Diogelwch Biolegol 
	Blwch Menig Dosbarth 3

	Biotechnoleg
	Delweddwyr, PCR

	Allgyrchyddion
	Microsgopllawrsefyllog neu fainc

	Labordy Clinigol
	Rhifyddion cell

	Labordy Cyffredinol
	Cloriannau, cymysgwyr, mantelli gwresogi, baddonau dŵr, peirannau gwneud iâ

	Histoleg
	Cryostatau, microtomau

	Delweddu
	CT, MRI, Uwchsain, peiriannau pelydr X

	Profi Deunyddiau
	Rheomedr, profwr caledwch, straen tynnol a lludded

	Meddygol a Diagnostig
	Awdiomedrau, offer llawfeddygol

	Microsgopau
	Gwrthdro, fflwroleuedd, electron, cyfansawdd, stereo

	Fferyllol
	Llenwyr capsiwlau, gweisg tabledi

	Proses
	Cymysgwyr, melinau, pympiau

	Profi a Mesur
	Llif aer, tymheredd, electroneg

	Offer Gwactod
	Pympiau, siambrau, mesuryddion

	Fesul Achos

	Offer Diffygiol
	Efallai y bydd yn addas i'w ailwerthu

	Oereiddio
	Oergelloedd/rhewgelloedd labordy mewn cyflwr gweithio da

	Cypyrddau Diogelwch Biolegol 
	Dosbarth 1 neu 2

	Dodrefn Labordy/ Meddygol 
	Byrddau Trespa, gwelyau, lifftiau/teclynnau codi, cypyrddau CoSHH

	Gwresogyddion ar Raddfa Fawr
	Odynau, ffyrnau aerglos

	Nwyddau traul
	Tiwbiau, pennau piped etc.

	 Yn cael eu casglu’n anaml 

	Gwydr a Chyflenwadau Labordy
	Biceri, fflasgiau, tiwbiau profi etc.



Gall fod yn anodd penderfynu a yw eitem yn addas i'w hailwerthu. Gall rhai eitemau cyfarpar y disgwylir iddynt gynhyrchu enillion mawr fod o werth isel, tra gall eitemau eraill y credir eu bod yn ddiwerth fel cyfarpar diffygiol neu eitemau bwrdd gwaith fod â gwerth ailwerthu uchel yn aml.
Bydd UniGreenScheme yn helpu i nodi eitemau addas i'w hailwerthu er mwyn sicrhau eich bod yn cael yr enillion rydych yn dymuno neu'n disgwyl eu cael.
Ni fydd rhai eitemau’n rhoi enillion ariannol, ond mae’n werth defnyddio’r gwasanaeth am yr eitemau hyn gan eu bod yn atal gwastraff, yn arbed lle ac mae’r enillion amgylcheddol o fudd i ni i gyd.
Nid yw'r rhestr uchod yn gynhwysfawr. Ar gyfer unrhyw eitemau nad ydynt wedi'u rhestru, e-bostiwch Estates-Waste@abertawe.ac.uk am ragor o wybodaeth.

